Nafarroako Parlamentuko Mahaiak, 2011ko abenduaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako gaurkotasun handiko galdera, jakiteko zer egoeran dagoen Hezkuntzako Mahai Sektorialeko negoziazioa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2011ko abenduaren 19an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok ondoko galdera aurkeztu du, Hezkuntzako kontseilariak Legebiltzarraren hurrengo Osoko Bilkuran ahoz erantzun dezan:

Nafarroako Gobernua aldatzea ekarri zuten hauteskunde autonomikoetatik hona izandako gertakariak ikusita –irakaskuntza publikoko sindikatu gehienek kritikatu dutenez, Mahai Sektorialean ez da negoziaziorik izan, eta ikastetxe publikoetako familiek eta irakasleek etengabe egin dute protesta–, ondokoa jakin nahi dut, Hezkuntza Departamentuaren eta irakaskuntza publikoko langileak ordezkatzen dituzten sindikatuen arteko hitzarmena bukatzear den honetan:

Zertan da Hezkuntzako Mahai Sektorialeko negoziazioa?

Hezkuntzako kontseilariak zer egiteko asmoa du Nafarroako irakaskuntza publikoko irakasleen ordezkariekiko negoziazioan aurrera egiteko? Zer alderdi jorratzea lehenesten du?

